
  

Das OK des BSFIDI sagt Danke 
 

 

Sehr geehrte Medienschaffende 

 

Das OK des BSFIDI möchte sich bei allen ganz herzlich bedanken und 

wünscht e scheeni Fasnacht! 

 

Schuel-Fasnachts-Dangg 2020  

All fünf Johr isch s wider Zyt 

Im Hornig ändlig ischs sowyt!  

Für d Schuel – und Kindsgi – Fasnachts – Schau!  

S hänn vyl Kinder, Ma und Frau  

Gnaijt und gmoolt und glaischteret  

S sinn alli ganz begaischteret!  

Dä Monschterzug duet ys bewyyse:  

Bim Nohwuggs hämmer kaini Gryyse!  

Mit schränze, drummle pfyffe, bloose  

Sinn 10`000 uf de Stroosse!  

Sogar dr Petrus lüpft sy Huet:  

S isch warm und sunnig, das duet guet!  

 

Vyl Hälfer hämmer, wo nüt koschte:  

Bruggabsperrer, Streggeposchte.  

Und doch, es bruucht e Hampfle Frangge!  

De Hirte wämmer härzlig dangge:  

Si hänn geduldig im Advänt  

Glopft für jeedi edli Spänd!  

 

Das git e Zvieri für die Goofe  

Wo vor Freud kuum könne schloofe!  

Das Zvieri muess in dausig Gugge  

Allne wämmer d Pfoote drugge!  

 

De Schugger, won ys guet beroote  

Au d BVB griegt gueti Noote!  

Die guete Gaischter mit de Bääse  

Solle do au «Danggschön» lääse!  

 

Jetz miemer halt fünf Jöhrli warte 

Bis d BSFIDI wider starte!  

 

Uns hets vyl Vergniege gmacht!  

Häärzligscht s OK Schuel-Fasnacht 

  

 


